Primo de Conti crs., Lettera de sepulturis (mandata a Roma nel 1563 al p. Leone Carpani crs. e da questi trascritta qui in bella copia con capilettera ad ogni paragrafo; unita vi è la sua risposta del p. Leone Carpani crs. da Roma a Primo de Conti a Milano).

fotocopia da AGCRS, C-d-3511; originale in Bibl. Vaticana, cod. Vat. lat. 12607 ff. 46-47; stampa da microfilm e trascrizione del ch. Brioli Maurizio nel 1986. Si tratta della proposta fatta dal Conti per far togliere dall’interno delle chiese le sepolture esteriori monumentali.

«(c. 46r)

     In nomine Domini nostri Jesu Christi. Expositio zeli domus Dei, quo iampridem Primus Comes comeditur, querens opem a pontificibus christianis Ecclesiam mundare, et emaculare satagentibus. Proponitur autem consideranda, supponiturque vero sacrosanctae ecclesiae iudicio.

     Teterrimum videtur non solum visu, sed etiam solo auditu, ex domo Dei, fieri domum mortuorrum, id quod Judaei rodentes, et ridentes exprobant dicendo “beth Elohim beth fegorim” (nell’originale è scritto in caratteri ebraici, ndr) quod latine est «domus Deorum domus mortuorum».

     Christus dicebat «domus mea, domus orationis vocabitur, vos autem fecistis eam speluncam latronum», nunc ecclesiae plenae sunt sepulcris mortuorum inter quos fortasse latrones multi.

     Plena cadaveribus iam foetent delubra sancta, est in eis plerisque spiritus pestilens et aura corrumpens, oraturi deterrentur ab ingressu multorum templorum, propterea quod saevam exhalant opaca mephitim.

     Non tantum nares christianorum laedentur adeundis domibus sanctorum, verum et oculi, et pedes, nam sepulcrorum alia protuberant, alia subsidunt, alia vero etiam hiant, nonnulli corruerunt in barathra, dum tumulos aperiunt, exhalante saevissimo foetore exanimati sunt, numquam revixerunt.

     Angustiores fiunt in dies ecclesiae ob earum latera, quae circumcirca sarcophagis occupantur, pro eo quod deberent in horas nobis angustiores (corretto in: augustiores esse, ndr).

     Ignominia generatur altaribus, et sacramento corporis dominici, quod supra fixi sunt mortuorum loculi quam plurimi plurimis in templis iisque celeberrimis praecipue Mediolani.

     Gentiles mahumetani, maxime vero Judaei demirantur nostram in sacra loca reverentiam, qui in ea mortuos collocemus, quos ipsi non solum extra templa, verum etiam moenia sepelire consueverint, exemplo videlicet Abrahami, Jsaaci, Jacobi, et Christi Dei nostri in horto sepulti. Athenienses ne in urbe quidem sua M. Marcellum sepeliri, pati voluerunt, causati sese religione impediri: testis Cicero in epistolis familiaribus.

(c. 46v)

     Praeterea notissimum est omnibus quid civilia super hisce iura disposuerint.

     Constat in primitiva ecclesia non fuisse sepulcreta in templis, multis etiam conciliis prohibita. Solis presbiteris aliquando ius factum sub aris fodiendorum tumulorum, quod utinam numquam fuisset, nam ut ait D. Bernardus, «quidquid vident laici presbiteros facere, credunt sibi licitum et culpa carere».

     Gaspar Comtarensis (Contarensis, ndr) cardinalis, Caietanus, Albertus Pius, hunc morem sunt detestati. Item foelicis memoriae Veronensis, episcopus Matthaeus (Matteo Giberti vescovo di Verona, ndr) nostra memoria multum sudavit, ut ecclesiam suam repurgaret, et magna ex parte obtinuit quod aggressus erat.

     Vetus ecclesia bene instituerat, ut coemeteria essent domus mortuorum, ecclesiae vivorum: nunc confusa sunt omnia, Apostolo frustra clamante «In ecclesia omnia decenter et secundum ordinem fiant»; frustra etiam detonante «Si quis templum Dei profanaverit destruet illum Dominus». Sed graece dixit elegantius «ei tìs fthèirei tòn naòn toù Theoù ftheréi tauton ò Theòs». Bona pars presbiterorum ex cemiteriis fecerunt sibi hortos, et domos amplificarunt, sanctas vero vulgaribus et cadaveribus prostituerunt: proinde timendum est, a flagello Christi irati.

     Quod autem sanctorum corpora in ecclesiis exponantur ad spectandum et venerandum, recte fit, et ex utilitate Reipublicae christianae, ut excitetur populus ad imittandum quod ante oculos ponitur, ut colendum: nimirum quum bene oleant non foetant sanctorum reliquiae, foetor enim in causa est, ut odiosa fiant cadavera.

     Quia vero non remitti peccatum nisi restituatur male ablatum, res est decantatissima, et si res aliena reddi potest et non redditur, paenitentia non agitur, sed simulatur. Videntur piacula ista hactenus admissa fore inexpiabilia, nisi restituatur suus templis honor, suus decor, sua sanctitas, sua integritas: espurgentur ecclesiae per al(i)quem verum Herculem, reddantur coemeteriis mortua corpora, unicuique scilicet quod suum est. Cantabitur tum nobis verissime

(c. 47r)

psalmus ille «Dilexi decorem domus tuae et locum habitationis gloriae tuae». Repleatur domus Dei odoribus unguentorum suorum, et sacri thymiamatis (thymiama, thymiamatis = profumo, ndr). Sentiat ecclesia cum Deo suo odorem suavitatis, foetor esto solis tartareis.

     Multi quidem satis imprudenter opinione sua lapsi, pio quodam affectu, quo propius altaria et et sanctorum monumenta sepeliuntur, putant eo magis id sibi profuturum. Verum enimvero displicet imprudens unde placere cupit et nocet insipiens unde iuvare petit, cui enim foetet ala (ascella, ndr), vel aliqua pars corporis quo propius ad quempiam accesserit, eo plus offenderit, quo longius sese summoverit, tanto magis placuerit, nimirum ob suam reverentiam, nam pro reverentia acquiritur optima gratia. Quamobrem asinus Aesopius dum inscite hero suo gratificari studuit, ponendis in humeros domini pedibus anterioribus, non paucas nec immeritas ab eo accepit plagas. Pavendum igitur a sanctuario Dei nam «terribilis est locus ille», et suis solum usibus reservandus, nempe sanctis praecationibus, cantibus et sacramentis.

     Postremo doceat nos ipsa natura, quae iubet ne alteri faciamus, quod nobis fieri non volumus. Quis est, per Deum immortalem, qui intra domum suam patiatur comportari cadavera? Quis non potius extra domum suam mandat exportari quam primum, ut rem odiosissimam? Haec igitur quae unusquisque a se quam citissime potest expellit, et sepeliri longe a se compellit: in domum Dei amicus Dei sepelienda propellere sustinebit? Ac non potius e Domini domo sustollenda curabit? Quo possit tandem dominum placare rogandum, non enim datur venia supplicanti nisi correcto.

     His ego rationibus permotus et Christi spiritu aures vellente expergefactus (= svegliato, ndr) visus sum mihi potuisse colligere nulla praeter sanctorum corpora non grave olentia licere intra parietes ecclesiarum sepeliri iure naturae: divino: pontificio: civili: more: et religione omnium exterarum gentium. De hac ut infra. télos (= fine, ndr).

(c. 47v)

     H Lettera scritta in Roma da messer prete Leone a messer Primo. 


Honorando et diletto fff.o in Christo sal. et pacem. Hoggi sono statto dal cardinale di Terrani padre nostro don Bernardino (= card. Giovanni Bernardino Scotti, teatino, titolare di Trani, ndr), qual mi ha commisso che vi scrivessi, et prima facessi sua scusa se più presto non ha risposto alla vostra lettera, quale gli mandaste, et l’ha portata seco cerca a dui anni, espettando l’occasione che gli è venuta puochi giorni fa, che raggionando il sancto padre in congregatione di tal materia, et puoi ritirandosi hebbe tempo di dargli la lettera, qual lesse tutta con grande affetto, et attentione, et ne hebbe appiacere assai, puoi si risolse che quanto alli sepulcri che stano sopra terra, et nelli muri, o altri luoghi eminenti, vole ad ogni modo che si levino, et più non si permettano. Ma cerca del sepelire nelle chiese, vole che si vedano li antichi canoni et osservare quanto in essi è ordinato, per far le cose con maggiore fondamento. E per voler che si obedisca non tanto a se quanto alli antichi padri, aciò che la cosa più perseveri, et duri. Monsignore se vi raccomanda, e più presto haveria scritto, se vi fusse statto qualche risolutione, come hora ha havutto.

(riga vuota).

     De hac questione consulti fuerunt etiam a Primo Comite doctores decretorum et omnium pene ordinum religiosorum, theologiae magistri in urbe Mediolani, qui omnes eiusdem cum eo sententiae fuere, praeter unum, cui nimis bonus est odor aere qualibet (= di qualsiasi moneta, ndr) et Mammonae magis quam honori divino videtur servire».

